
 
  

ᐊᑕᐅᓯᐅᑦᑕᖅᖢᒋᑦ ᖃᐅᔨᓴᐃᕙᓪᓕᐊᓂᖅ 
ᕿᒥᕐᕈᓂᖅ ᐃᓕᓐᓂᐊᕆᐊᖅᐸᓚᐅᖅᑐᓂᒃ ᑭᕙᓪᓕᖅ ᕼᐊᓪ-ᒧᑦ 

 

 

ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᐋᖅᑭᒃᓯᓂᕐᒧᑦ ᐊᖏᖃᑎᒌᒍᑎ 

ᑲᓇᑕᒥᑦ ᒐᕙᒪᒃᑯᑦ, ᒪᓕᒐᓕᕆᔩᑦ ᑭᒡᒐᖅᑐᐃᔪᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂᑦ, ᑐᒃᓯᐊᕐᕕᖕᓂᑦ, ᐊᒻᒪᓗ ᐃᖅᑭᓖᑦ 

ᑲᑐᔾᔨᖃᑎᒌᒡᔪᐊᖏᓐᓂᑦ, ᐃᓄᐃᑦ, ᐊᓯᖏᓐᓂᒡᓗ ᓄᓇᖃᖅᑳᖅᑐᑦ ᑲᑐᔾᔨᖃᑎᒌᓂᑦ ᐱᓕᕆᖃᑎᒌᖃᑦᑕᖅᑐᑦ ᓈᒻᒪᒃᑐᒃᑯᑦ, 

ᐃᓗᐃᑦᑑᖓᔪᒃᑯᑦ, ᐊᒻᒪᓗ ᐊᑯᓂᐅᔪᒥᒃ ᐋᖅᑭᒃᓯᓂᐅᔪᑦ ᐃᓕᓐᓂᐊᕆᐊᕐᕕᐅᕙᓚᐅᖅᑐᑦ ᒥᒃᓵᓄᑦ.  ᐋᔩᖃᑎᒌᖕᓃᑦ 

ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᐋᖅᑭᒃᓯᓂᕐᒧᑦ ᐊᖏᖃᑎᒌᒍᑎᒧᑦ (IRSSA), ᒪᒥᓴᖅᑎᑦᑎᓂᐅᔪᖅ, 

ᐃᓕᓐᓂᐊᖅᑎᑦᑎᔪᖅ, ᓱᓕᔪᒥᒃ ᐊᒻᒪᓗ ᐋᖅᑭᖃᑎᒌᖕᓂᕐᒥᒃ, ᐊᒻᒪᓗ ᐃᒃᐱᒍᓱᒡᕕᖃᕐᓂᒃᑯᑦ ᐃᖅᑲᐅᒪᓂᖃᖅᑎᑦᑎᔪᖅ. 

ᐊᒥᓱᐃᖓᔪᑦ-ᐱᓕᔭᓐᑖᓚᓂᒃ ᐋᖅᑭᒃᓯᓂᕐᒧᑦ ᐊᖏᖃᑎᒌᒍᑎ ᐊᑐᓕᓚᐅᖅᑐᖅ ᓯᑎᐱᕆ 19, 2007-ᒥᑦ.  

ᐊᖏᓛᖑᓯᒪᔪᖅ ᐃᖅᑲᖅᑐᐃᕝᕕᒃᑰᖏᑦᑐᖅ ᐋᖅᑭᒃᓯᓂᖅ ᑲᓇᑕᒥᑦ ᐱᓐᓂᑯᓂᑦ.  IRSSA ᐋᖅᑭᒃᓯᒪᔪᖅ ᑕᓪᓕᒪᓂᒃ 

ᐃᓚᖃᖅᖢᓂ, ᐊᑐᓂ ᐊᔾᔨᒌᙱᑦᑐᓂᒃ ᑲᒪᔭᖃᖅᖢᑎᒃ.  ᐊᑕᐅᓯᐅᑦᑕᖅᖢᒋᑦ ᖃᐅᔨᓴᐃᕙᓪᓕᐊᓂᖅ (IAP) ᐃᓚᒋᔭᐅᔪᖅ 

ᐊᒻᒪᓗ ᐊᐅᓚᑕᐅᑉᓗᓂ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᐃᓱᒪᓕᐅᕆᔨᒃᑯᓐᓄᑦ (IRSAS).  

 

ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᐃᓱᒪᓕᐅᕆᔨᒃᑯᓐᓄᑦ (IRSAS) 
ᐱᔭᒃᓴᐅᑎᖓᑦ IRSAS-ᑯᑦ ᐊᑐᓕᖅᑎᓪᓗᒍ ᐊᒻᒪᓗ ᐊᐅᓚᓪᓗᒍ IAP ᒪᓕᒡᓗᒍ ᐊᖓᔪᖅᑳᖅ ᐃᓱᒪᓕᐅᕆᔨ ᐃᖕᒥᒃᑯᑦ, 

ᓈᒻᒪᒃᑐᒃᑯᑦ, ᐊᒻᒪᓗ ᐃᑲᔪᖅᑐᐃᓂᖃᙱᑦᑐᒃᑰᖓᓗᑎᒃ.  

ᐃᓱᒪᓕᐅᕆᔨᒃᑯᓐᓄᑦ ᐱᓕᕆᔩᑦ ᕿᒥᕐᕈᖃᑦᑕᖅᑐᑦ ᑐᒃᓯᕋᐅᑏᑦ ᑕᑕᑎᖅᓯᒪᔪᓂᒃ ᐊᒻᒪᓗ ᐃᑲᔪᖃᑦᑕᖅᖢᑎᒃ ᑐᒃᓯᕋᖅᑐᑦ 

ᑐᓵᔭᐅᓂᐊᕐᓂᖏᓐᓄᑦ. 

ᐊᑕᐅᓯᐅᑦᑕᖅᖢᒋᑦ ᖃᐅᔨᓴᐃᕙᓪᓕᐊᓂᖅ 

IAP-ᑯᑦ ᐊᑭᕋᖅᑐᐃᓂᖃᙱᑦᑐᑦ, ᐃᖅᑲᖅᑐᐃᕝᕕᒃᑰᖏᑦᑐᖅ ᐱᕙᓪᓕᐊᓂᐅᔪᖅ ᐋᖅᑭᒃᓯᓂᐊᕐᓗᑎᒃ 

ᖁᓄᔪᖕᓂᐊᖅᑕᐅᓯᒪᔪᓂᒃ, ᑎᒥᒃᑯᑦ ᐋᓐᓂᖅᑐᖅᑕᐅᓯᒪᓂᑯᓂᒃ, ᐊᓯᖏᓐᓂᒡᓗ ᑕᒻᒪᖅᓯᒪᔪᓂᒃ ᖃᓄᐃᓕᐅᖅᑕᐅᓯᒪᔪᓂᒃ 

ᐃᓱᒪᒥᒃ ᐋᓐᓂᖅᓯᓯᒪᔪᓂᒃ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂᒃ.  IAP ᐊᑐᒐᒃᓴᑐᐊᖑᔪᖅ 

ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ ᐋᖅᑭᒃᓯᓂᐊᕐᓗᑎᒃ ᑐᒃᓯᕋᐅᑕᐅᔪᓂᒃ, ᑭᓯᐊᓂ ᐊᑐᕈᒪᙱᑉᐸᔾᔪᒃ ᐋᖅᑭᒃᓯᓂᕐᒧᑦ 

ᐊᖏᖃᑎᒌᒍᑎ. 

ᑭᒡᓕᒋᔭᐅᔪᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᑭᕙᓪᓕᖅ ᕼᐋᓪᒧᑦ ᑐᒃᓯᕋᐅᓯᐅᕐᓂᐊᕐᓗᑎᒃ IAP-ᒧᑦ ᔭᓄᐊᕆ 25, 

2020-ᖑᔪᖅ. 

ᐊᑕᐅᓯᐅᑦᑕᖅᖢᒋᑦ ᖃᐅᔨᓴᐃᕙᓪᓕᐊᓂᖅ (IAP) ᑐᓵᔭᐅᓂᖓ 
ᑕᒪᓗᒃᑖᕐᓚᒃ ᑐᒃᓯᕋᐅᓯᐅᖅᑐᑦ IAP-ᒧᐊᖅᑐᑦ ᑐᓵᔭᐅᓂᐊᖅᑐᑦ ᐋᖅᑭᖕᓂᐊᕐᓗᒋᑦ ᑐᒃᓯᕋᐅᑎᖓᑦ. 

ᑐᒃᓯᕋᐅᓯᐅᖅᑐᑦ ᓂᕆᐅᒍᖕᓇᖅᑐᑦ ᓈᒻᒪᒃᑐᒥᑦ, ᐃᑲᔪᖅᑐᐃᓂᖃᙱᑦᑐᒃᑯᑦ, ᐅᓗᕆᐊᓇᖅᑐᖃᙱᑦᑐᒃᑯᑦ, 

ᐱᖅᑯᓯᕆᔭᐅᔪᒃᑯᑦ ᐊᒻᒪᓗ ᐃᒃᐱᒍᓱᒡᕕᐅᓂᖃᕐᓂᒃᑯᑦ IAP-ᑯᑦ ᑐᓵᔭᐅᓗᑎᒃ.  ᑐᓵᔭᐅᓂᖅ ᑲᒪᒋᔭᐅᖃᑦᑕᖅᑐᖅ 

ᐃᓱᒪᓕᐅᕆᔨᒧᑦ, ᓇᓕᐊᖕᓄᑐᐃᓐᓇᖅ ᐃᑲᔪᖅᑐᐃᓂᖃᙱᑦᑐᒃᑯᑦ ᐃᓱᒪᓕᐅᕆᔨ.  ᐊᒥᓱᓄᑦ ᑐᒃᓯᕋᐅᓯᐅᖅᑐᓄᑦ, 

ᑐᓵᔭᐅᓂᖅ ᐃᓂᑐᐃᓐᓇᐅᖏᑦᑐᖅ ᑐᒃᓯᕋᐅᓯᐅᕐᓂᐊᕐᓗᓂ.  ᐱᕕᖃᕐᓂᐅᖕᒥᔪᖅ ᐅᖃᐅᓯᖃᕐᓗᑎᒃ ᐊᑐᕐᓂᑯᒋᔭᖏᓐᓂᒃ 

ᑕᒪᕐᒥᒃ ᓇᓗᓇᐃᑦᑎᐊᕐᓗᒋᑦ, ᓯᕗᓪᓕᖅᐹᒥᐅᒐᔪᒃᑐᖅ ᐅᖃᐅᓯᕆᔭᖓᑦ.  ᑐᓵᔭᐅᓂᖅ ᑐᓂᓯᖃᑦᑕᖅᑐᖅ 

ᑐᒃᓯᕋᐅᓯᐅᖅᑐᓂᒃ ᐅᖃᓪᓚᐅᓯᖃᕐᓗᑎᒃ ᖃᓄᐃᓕᐅᖅᑕᐅᓚᐅᕐᓂᖏᓐᓂᒃ ᐃᓕᓐᓂᐊᕆᐊᖅᑎᑕᐅᓯᒪᑎᓪᓗᒋᑦ ᐊᒻᒪᓗ 

ᖃᓄᖅ ᐃᓅᓯᖓᓐᓂᒃ ᐊᒃᑐᖅᓯᓯᒪᖕᒪᖔᑦ.   

  



ᒫᑦᓯ 31, 2019-ᒥᑦ, IRSAS-ᑯᑦ ᐱᓚᐅᖅᑐᑦ 38,257-ᓂᒃ ᑐᒃᓯᕋᐅᑎᓂᒃ ᑮᓇᐅᔭᖅᑖᖅᑎᑕᐅᓂᐊᕐᓗᑎᒃ IAP-ᑰᕐᓗᑎᒃ.  

ᐅᑉᓗᒥᒧᑦ ᑎᑭᖦᖢᒍ 99%-ᖑᔪᑦ (38,178) ᐱᔭᐅᓯᒪᔪᓂᑦ ᑐᒃᓯᕋᐅᑎᓂᒃ ᐋᖅᑭᒃᑕᐅᓯᒪᔪᑦ ᐊᒻᒪᓗ $2.136 ᐱᓕᔭᓐ 

ᐅᖓᑖᓄᑦ ᑐᓂᔭᐅᓯᒪᓕᖅᑐᑦ ᐃᓱᒪᓕᐅᕆᔨᓂᑦ ᑐᒃᓯᕋᐅᓯᐅᖅᑐᓄᑦ ᐊᑭᓕᖅᑕᐅᑉᓗᑎᒃ ᐋᓐᓂᖅᑕᐅᓯᒪᓂᖏᓐᓄᑦ 

ᐊᒃᓱᕈᖅᓯᒪᓂᖏᓐᓄᑦ ᐃᓕᓐᓂᕆᐊᖅᑎᑕᐅᓯᒪᑉᓗᑎᒃ. 

 

“ᐅᖃᐅᓯᕆᑉᓗᒍ ᐅᓂᑉᑳᕆᔭᐃᑦ: ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᑐᓂᒃ ᐊᑕᐅᓯᐅᑦᑕᖅᖢᒋᑦ ᖃᐅᔨᓴᐃᕙᓪᓕᐊᓂᖅ” 

ᑕᕐᕆᔭᐅᑎᐅᔪᖅ ᓴᖅᑭᑕᐅᓯᒪᔪᖅ ᐃᑲᔪᕐᓂᐊᕐᓗᒋᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᑐᒃᓯᕋᐅᓯᐅᖅᓯᒪᔪᑦ IAP-ᒧᑦ 

ᐱᓕᕆᐊᕆᓂᐊᕐᓗᒋᑦ ᑐᓵᔭᐅᓂᐊᕐᓂᖏᑦ.  ᑕᐅᑐᒍᖕᓇᖅᑕᐃᑦ ᐅᕙᓂ (ᒪᓂᒪᔪᖅ ᖃᑉᓗᓈᑎᑐᑐᐃᓐᓇᖅ ᐊᒻᒪᓗ ᐅᐃ-

ᐅᐃᑎᑐᐃᓐᓇᖅ). 

https://www.youtube.com/watch?v=4rxsPJ_tf3U&feature=youtu.be  

 

ᐊᑕᐅᓯᐅᑦᑕᖅᖢᒋᑦ ᖃᐅᔨᓴᐃᕙᓪᓕᐊᓂᖅ (IAP) ᑐᓵᔭᐅᕌᓂᒃᓯᒪᓕᖅᑎᓪᓗᒋᑦ 

ᑐᓵᔭᐅᕌᓂᒃᐸᑕ, ᖃᓄᐃᓕᐅᒃᑲᓐᓂᕆᐊᖃᕐᓂᐊᖅᑐᒃᓴᐅᔪᖅ ᐃᓱᒪᓕᐅᕆᔨ ᐃᓱᒪᓕᐊᒥᓂᒃ ᑎᑎᕋᐃᖅᑳᖅᑎᓐᓇᒍ.  

ᑐᓵᔭᐅᕌᓂᓗᒃᑖᖅᐸᑕ ᖃᐅᔨᒃᑲᐃᔾᔪᑎ ᐃᓱᒪᓕᐅᕆᓂᕐᒧᑦ ᐊᐅᓪᓚᖅᑎᑕᐅᓂᐊᖅᑐᖅ ᑐᒃᓯᕋᐅᓯᐅᖅᓯᒪᔪᓄᑦ 45 - 60 

ᐅᑉᓗᐃᑦ ᐃᓗᐊᓂᑦ.  ᐃᓱᒪᓕᐅᕆᓂᖅ ᐅᖃᐅᔾᔨᔪᖅ ᑐᒃᓯᕋᐅᓯᐅᖅᑐᓂᒃ ᑮᓇᐅᔭᖅᑖᖅᑎᑕᐅᓂᐊᕐᒪᖔᑕ ᐋᒃᑲᓘᕝᕙ.  

ᑮᓇᐅᔭᖅᑖᖅᑎᑕᐅᓂᐊᖅᐸᑕ, ᐃᓱᒪᓕᐅᕆᓂᕐᒥᒃ ᐃᓚᐅᓂᐊᖅᑐᖅ ᖃᓄᑎᒋ ᑮᓇᐅᔭᖅᑖᖅᑎᑕᐅᓂᐊᕐᒪᖔᑦ 

ᑐᒃᓯᕋᐅᓯᐅᖅᑐᖅ.  ᐃᓱᒪᓕᐅᕆᓂᕐᒧᑦ ᐅᖃᐅᓯᖃᕐᒥᔪᖅ ᐱᔾᔪᑕᐅᔪᓂᒃ ᐃᓱᒪᓕᐅᕆᔨᐅᑉ ᐃᓱᒪᓕᐊᕆᔭᖓᓄᑦ.  

ᑐᒃᓯᕋᐅᓯᐅᖅᑐᖅ ᐊᓯᖏᓪᓘᓐᓃᑦ ᐃᓚᐅᖃᑕᐅᔪᑦ ᓈᒻᒪᒃᓴᙱᑉᐸᑕ, ᕿᒥᕐᕈᔭᐅᒃᑲᓐᓂᖁᔪᖕᓇᖅᑕᖓᑦ ᐃᓱᒪᓕᐊᖅ. 

ᒪᓕᒐᓕᕆᔨᒥᒃ ᑭᒡᒐᖅᑐᐃᔪᖅ ᑐᒃᓯᕋᐅᓯᐅᖅᑐᒥᑦ ᐱᕙᓪᓕᐊᓂᖓᓄᑦ ᐃᓱᒪᓕᐅᕆᔨᐅᑉ ᕿᒥᕐᕈᖃᑕᐅᓂᐊᖅᑐᖅ 

ᒪᓕᒐᓕᕆᓂᕐᒧᑦ ᐊᑭᐅᔪᓂᒃ ᐊᑭᓕᒐᒃᓴᙳᖅᑎᑕᖓᑦ ᓈᒻᒪᒃᑲᓗᐊᕐᒪᖔᑕ.  ᐃᓱᒪᓕᐅᕆᔨᐅᑉ ᐊᑭᓕᒐᒃᓴᖓ 

ᐊᐅᓪᓚᖅᑎᑕᐅᓂᐊᖅᑐᖅ ᑐᒃᓯᕋᐅᓯᐅᖅᑐᒧᑦ ᐊᒻᒪᓗ ᒪᓕᒐᓕᕆᔨᒧᑦ.  ᐃᓚᐅᖃᑕᐅᔪᑦ ᓈᒻᒪᒃᓴᙱᑉᐸᑕ, 

ᕿᒥᕐᕈᔭᐅᒃᑲᓐᓂᖁᔨᔪᖕᓇᖅᑐᑦ ᒪᓕᒐᓕᕆᓂᕐᒧᑦ ᐊᑭᓕᒐᒃᓴᙳᖅᑎᑕᐅᔪᓂᒃ.  

 

ᑐᑭᓯᒋᐊᑲᓐᓂᕐᓗᑎᑦ ᖃᓄᐃᓕᐅᖅᐸᓪᓕᐊᔭᕆᐊᓕᖕᓄᑦ ᐊᓂᒍᖅᑎᓪᓗᒍ ᓈᓚᒃᑕᐅᓃᑦ, ᐊᑏ ᕿᒥᕐᕈᐊᕐᓗᒍ ᐅᖃᓕᒫᒐᖅ 

ᑎᑎᕋᖅᓯᒪᔪᖅ ‘ᐊᓂᒍᖅᑎᓪᓗᒍ ᓈᓚᒃᑕᐅᓃᑦ’ 

  
ᑐᑭᓯᐅᒪᔾᔪᑎᓂᒃ ᐱᒃᑲᓐᓂᕈᒪᒍᕕᑦ ᐊᑕᐅᓯᐅᑦᑕᖅᖢᒋᑦ ᖃᐅᔨᓴᐃᕙᓪᓕᐊᓂᕐᒧᑦ ᖃᕆᑕᐅᔭᒃᑯᑦ 

ᑕᑯᔭᐅᒋᐊᖅᑕᕐᕕᑉᑎᖕᓄᐊᕐᓗᑎ: 

http://www.iap-pei.ca 

ᑐᑭᓯᐅᒪᔾᔪᑎᓄᑦ ᑕᕐᕆᔭᐅᑎ ᐱᔾᔪᑎᖃᖅᑐᖅ IAP-ᒥᑦ ᑕᑯᔭᐅᔪᖕᓇᕐᒥᔪᖅ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᑉᑎᖕᓂᑦ: 

http://myrecordsmychoice.ca/videos-eng.php 

ᒪᓕᒃᑎᒍᑦ Twitter-ᑯᑦ: @IRSASInfo 

 

 

 

 

 

ᐅᑉᓗᒥᒨᓕᖅᑐᖅᑕᐅᔪᖅ ᒪᐃ 2019-ᒥᑦ 

https://www.youtube.com/watch?v=4rxsPJ_tf3U&feature=youtu.be
http://www.iap-pei.ca/
http://myrecordsmychoice.ca/videos-eng.php

